
GOUVÈNÈ CUOMO ANKOURAJE NOUYÒKÈ YO POU YO PRAN ANPIL PREKOSYON AVÈK GWO DANJE 
DIFE FORÈ NAN TOUPATOU NAN PATI LWÈS AK NÒ NEW YORK 

 
Jodi a, Gouvènè Andrew M. Cuomo te ankouraje tout Nouyòkè yo pou yo pran plis prekosyon, paske 
kondisyon tan sèk la lakòz yon trè gwo danje dife forè toupatou nan pati Nò ak Lwès Eta New York. 
Answit, jodi a eta a pral mete anplas yon entèdiksyon pou limen dife nan kay pandan 90 jou jiska  
10 oktòb. 
 
Gouvènè Cuomo di konsa, “Yo pa ta dwe konsidere kondisyon sa yo alalejè. Posiblite pou dife k ap fè 
anpi, dega prezan nan tout zòn eta a, epi nou dwe fè tout sa nou kapab pou anpeche gen dife. Eta a ap 
kontinye kontwole danje dife forè a deprè, epi m ap deplwaye kèlkeswa resous ki nesesè pou pwoteje 
Nouyòkè yo si ta gen yon sitiyasyon grav.” 
 
Akòz mitan sezon livè a ki gen ti kantite nèj k ap tonbe, ak zòn eta a ki te resevwa sèlman 25% 
presipitasyon nòmal nan sezon prentan ak nan kòmansman sezon lete, vin gen plis danje pou gen dife 
forè nan New York. Previzyon metewolojik yo fè kounye a prevwa plis pase tanperati nòmal, sa ki 
ogmante risk pou tout pati Nò ak Lwès New York. Vil New York ak Long Island nan nivo risk ki modere.  
 
Dife forè yo kapab kòmanse fasil nan anpil kalite kòz, epi yo kapab gaye rapid, ak ogmante nan entansite 
pi vit. Gouvènè a te ankouraje Nouyòkè yo pou yo pran plis prekosyon epi pou fè sa ki anba la a:  

 
• Pa limen okenn kalite dife deyò epi nan kote gen yon dife ki dwe limen, yo dwe pran plis 
prekosyon.  

• Yo dwe siveye ak kontwole dife ki limen nan griy deyò.  

• Pou moun ki fimen, asire yo etenn sigarèt ki limen yo nèt.  

• Lè y ap fè kan, itilize bag dife kan lè li posib, epi kite dife yo piti.  

• Retire fatra, materyèl ki pa enpòtan ak nenpòt sibstans ki ka pran dife nan yon sèk dyamèt 10 
pye. Sa ap anpeche dife kan an simaye.  

• Pa janm kite yon dife kan san kontwòl.  

• Lage dife a nan dlo. Asire ou mouye tout chabon dife, chabon ak bout bwa yo. Melanje rès yo, 
mete plis dlo, epi melanje yo ankò.  

• Itilize yon fou pou kwit manje alaplas yon dife kan pou prepare repa yo. 

 
Sou enstriksyon Gouvènè a, yo te pran mezi sa yo pou prepare eta a kòrèkteman pou gwo danje dife yo. 
 
Sant Operasyon Eta New York pou Ijans (EOC) ki nan Albany ap kontwole sitiyasyon an, epi li pare pou 
bay yon eta preparasyon ki pi avanse. Reprezantan Biwo Jesyon Ijans (OEM Eta), Depatman Pwoteksyon 
Anviwònman (DEC), ak Biwo Prevansyon ak Kontwòl Ensandi (OPPC) ap ajoute sou kantite anplwaye EOC 
Eta a sou yon baz 24 èdtan pa jou, si li nesesè.  
 
DEC ap bay yon kontwòl pou ijans jodi a pou mete anplas yon entèdiksyon nan eta pou moun boule ti 
pyebwa nan lakou lakay yo jouk nan 10 oktòb. Moun ki vyole règleman eta a sou dife deyò ka jwenn 
mezi aplikasyon kriminèl ak sivil. Answit, Depatman Pwoteksyon Anviwònman ap sispann tout pèmi pou 
boule yo te bay anvan yo. Yon sispansyon sou nouvo pèmi yo anvigè jouk 10 oktòb. 
 
Nan mwa avril la, Gouvènè Cuomo te deklare yon eta-dijans pou Konte Suffolk lè dife nan vejetasyon te 
menase prèske 1.200 ak tè. Anplwaye nan Lapolis Eta a, DEC, OFPC, ak OEM Eta a te deplwaye pou ede 
gouvènman lokal yo ki nan Konte Suffolk ak lòt zòn eta a, epi yo te itilize elikoptè Lapolis Eta a pou fè kèk 
misyon lage dlo. 
 
Pou jwenn plis enfòmasyon sou fason pou evite dife forè, ale sou Entènèt nan 
sitwèb http://www.dhses.ny.gov/oem/event/brush-fire.cfm . 

